
Syukur dhumateng ngarsanipun Allah subhanahu wata’ala monggo 
sesarengan tansah kita tingkataken lan tambah-tambahi. Bilih Allah 
menika Pengeran kang tansah nyurahaken nikmat lan rezeki sahingga 
kita sedaya saget kuat lan mampu nglaksanakaken ibadah Jumat ing 
siang dinten kang minulya punika.

Shalawat lan salam katunjuk katur dhumateng junjungan kita 
Rasulullah Muhammad shallallahu ‘alaihi wasallam, sumrambah 
dhateng kaluwarganipun para sahabat, ugi para penderekipun dumugi 
dinten kiamat. Amin 

Mboten kesupen pinangka Khatib, kulo tansah ngemutaken jamaah 
sedayanipun mangga kita sesarengan tansah ningkataken iman lan 
takwa dhumateng Allah Ta’ala, awit takwa mujudaken sangu ingkang 
paling sae rikalanipun ngadhep dhumateng Allah.

Allah Ta’ala paring pangandikan ing surat Ali Imran ayat 102,

َ

“He para wong Mukmin kabeh, sira padha wedia ing Allah kalawan 
sajatining wedi, Ian sira aja padha mati, kajaba mati Islam.”

Jamaah shalat Jumat ingkang dirahmati Allah

Sinten tiyang Iman kang mboten purun menawi angsal jaminan sae 
saking ngarsanipun Allah Ta’ala? Sedayanipun mesti bakal purun 
kejawi mawon tiyang kang wonten njero atine sifat takabbur utawi 
sombong. 

Ing babagan amal donya arupi dol tinuku mawon umpaminipun, 
menawi kita angsal jaminan menika ati tansah ayem lan anteng, 
kamongko saget mawon tiyang niku khianat lan tumindak goroh. 
Benten kaliyan Allah Ta’ala, Dzat kang mboten bakal hanggadhahi sifat 
ala kados manungsa.

Wonten setunggal hadits kang njelasaken 3 golongan kang bakal 
dijamin Allah Ta’ala. Wonten ing ngalam donya bakal dijamin rezeki, lan 
wonten akhirat bakal dilebetake Jannah Allah Ta’ala.

Rasulullah shallallahu ‘alaihi wasallam paring sabdanipun ingkang 
dipun riwayataken Imam al-Bukhari ing kitab Adab al-Mufrad hadits 
nomor 1094,

“Ana telu golongan kang bakal dijamin dening Allah Ta’ala. Menawa 
piyambake urip bakal dijamin rezekine lan menawa mati bakal dijamin 
mlebu Jannah.”

“(kapisan) Sapa kang ngucapake salam sadurunge mlebu menyang omahe, 
mula piyambake bakal dijamin dening Allah.”

“(kaping loro) sapa wae kang metu saka omahe pinuju masjid (kanggo 
sholat) mula piyambake bakal dijamin dening Allah.”

­

“(kaping telu) sapa wae kang metu omah kanggo jihad (njejegake agama)
mula piyambake bakal dijamin dening Allah.”

Jamaah shalat Jumat ingkang dirahmati Allah

Golongan Sepindah: Ngucapaken salam sakderenge mlebet 
wonten ing griyo

“(kapisan) Sapa kang ngucapake salam sadurunge mlebu menyang omahe, 
mula piyambake bakal dijamin dening Allah.”

Temen-temen gampil salah setunggal sarana supados kita saget 
keparingan jaminan rezeki saking Allah Ta’ala wonten alam donya 
rikala gesang, lan saget mlebet ing Jannah mbenjang wonten alam 
akhirat.

Sarananipun inggih punika kita tansah melazimi ucapan salam, 
“Assalamu ‘alaikum” utawa kang luwih komplit “Assalamu ‘alaikum 
warahmatullahi wabarakatuh” nalika badhe mlebet griyo piyambak 
utawa tiyang sanes lan punapa griya kang wonten tiyange punapa 
mboten (griyo suwung).

Ucapan salam wau kang artasipun “Keslametan lan welas asihe Allah 
Ta’ala lan berkahe marang awakmu kabeh.” Ananging taksih kathah 
sederek kita tiyang Islam kang nyepelekaken perkawis utawa amal 
ringan menika. Kathah kang taksih mlebet griyonipun mboten 
langkung rumiyin uluk salam.

Rasulullah shallallahu ‘alaihi wasallam njelasaken bilih griyo kang 
dimirengaken salam, bakal pikantuk berkah ageng saking Allah Ta’ala, 
kados ngendikanipun wonten hadits ingkang dipun riwayataken Imam 
at-Tirmizi hadits nomor 2698, Rasulullah shallallahu ‘alaihi wasallam 
dhawuh marang Anas bin Malik radhiyallahu ‘anhu,

 “Duh anakku, menawa sampeyan arep ngleboni omah nemoni keluargamu 
mula ucapna salam luwih-luwih dhisik. niscaya barokah bakal Allah 
dilimpahake marang kowe lan keluargamu.”

Barokah punika maknanipun kesaenan kang tambah-tambah. Mila 
griyo kang tansah dirungokake uluk salam tansah tambah kesaenane 
lan tiyang kang kathah kesaenane menilah kang pantes pikantuk 
jaminan saking Allah Ta’ala.   

Jamaah shalat Jumat ingkang dirahmati Allah

Golongan Kaping Kalih: Medal saka griyo tumuju masjid (kangge 
sholat jamaah)

“(kaping loro) sapa wae kang metu saka omahe pinuju masjid (kanggo 
sholat) mula piyambake bakal dijamin dening Allah.”

Aktivitas medal saking griyo tumuju masjid kangge sholat pinuka ugi 
dados sebab angsal jaminan rezeki lan Jannah saking Allah subhanahu 
wata’ala.

Allah Ta’ala maringi pitedah amal dhumateng hambane supados dosa-
dosa saget rontok sahingga hamba kalawau saget resik saking dosa. 
Inggih punika lumampah tindak masjid kangge sholat jamaah.

Saking sahabat Abu Hurairah radhiyallahu ‘anhu bilih Rasulullah
shallallahu ‘alaihi wasallam paring dhawuh,

“Apa gelem kowe kabeh aku tuduhake marang siji amal kang oleh mbusek 
kaluputan (dosa) lan nduwurke derajat?” Para sahabat njawab, ”Nggih, duh 
Rasulullah.”

“Nyampurnakake wudhu jero kahanan angel, akehe langkah pinuju masjid, 
nunggu shalat sawise ngedegake shalat. Iku klebu makna ar-ribath 
(kabecikan kang akeh).” (HR. Muslim)

Malahan disebutaken wonten ing hadits sanes bilih tiyang kang paling 
sae nggih menika kang griyone luwih adoh saka masjid jalaran bakal 
luwih kathah lampah sukune tinimbang tiyang kang celak griyone 
kaliyan masjid. 

Saking sahabat Abu Musa radhiyallahu ‘anhu bilih Rasulullah paring 
dhawuh,

“Wong kang paling akeh ngolehake pahala jero shalat yaiku dheweke 
kabeh kang paling adoh (jarak omahe menyang masjid).” (HR. Al-Bukhari 
lan Muslim)

Jamaah shalat Jumat ingkang dirahmati Allah

Golongan Kaping Tiga: Medal griya kanggo jihad (njejegake 
agama) 

ِ
�
Ïا 

َ
وَ ضَامِنٌ عَ°

َ­
í ِ

�
Ïسَبِيْلِ ا � ِ

­
ä َرَج

َ
وَمَنْ خ

“(kaping telu) sapa wae kang metu omah kanggo jihad (njejegake agama)
mula piyambake bakal dijamin dening Allah.”

Jihad menika puncake amal wonten ing Islam lan sarana paling ampuh 
kangge njaga supados dakwah Islam saget sumebar wonten jagad 
donya.

Rasulullah shallallahu ‘alaihi wasallam ngendikakaken,

� سَبِيْلِ ِ� ِ

“Pokoke prakara yaiku Islam, tiange yaiku shalat, lan pucuke yaiku jihad fi  
sabilillah.” (HR. Ibnu Majah)

Lan kang ndadekake tiyang kang medal kangge jihad fi  sabilillah 
angsal jaminan Allah nggih menika mujahid kang pinaringan pejah 
syahid bakal dipangapura sedaya dosa-dosa wiwit saka tetesan getih 
ingkang pisanan.

Rasulullah shallallahu ‘alaihi wasallam paring sabda,

ْ

“Wong kang mati syahid ing sisih Allah Ta’ala nduweni enem kautaman; 
Dosane bakal diampuni wiwit awal kematiane…” lan sak teruse akhir 
hadits. 

Maksudipun sedaya dosa bakal diampuni wiwite tetesan getih kaping 
pisanan ngantos dheweke ninggal.

Jamaah shalat Jumat ingkang dirahmati Allah

Mekaten materi khutbah Jumat babagan jaminan rezeki lan Jannah 
saking Allah subhanahu wata’ala ing siang punika, mugi saget dados 

pitutur kang manfaat lan nasehat kang minulya kagem khatib pribadi 
lan jamaah samudayanipun.

